
Nezhuba lyatatu kwakaba namabhiko kuKana muGalili, 
akale amai baJesu bakabelipo. Jesu nabalayijwa babe, 
bakaba bakokwa kumabhiko okulobolana. 



Iwaini payakapela, amai baJesu bakati kwaali, 
“abachina iwaini.” Amai babe bakati kubashingi, “Itani 
zwose zwaachamubuja.” 



Jesu wakati kubashingi, “Izhajani imbiya 
nevula.” Bakajizhaja imbiya kuti fwampi. 
Wakati kwabali, “Ngweno tekani imwe 
musenge kuntungamili wamabhiko.” 
Nezwo bakasenga. 



Untungamili wamabhiko paakalabila ivula, yakababa 
iwaini. Aajakaziba kuti yava kupi (kojoba bashingi 
bakabateka ivula 
bakabezwiziba). 



Untungamili wamabhiko wakashoba undoboli, 
akati kwaali, “Unhu wose unosotanga apa iwaini 
imbuya, kooti kana banhu 
banwa basungunuka, 
ndipo pakunobuzwa iwaini 
imbi, asi imwi 
mwalondota iwaini 
imbuya kujine kube 
ngweno.”



Yechi chitondejelo chotanga chakatiwa naJesu kuKana 
muGalili. Wakatondejela lukujo lulwe, 
balayijwa babe 
bakadimbwa mwaali.



Akale Jesu paakangwina mungumba 
yaPita, wakabona amezwale baPita 
belilele, belwala bepisa mbili. 



Wakababhata luboko, kupisa mbili kukapela, 
bakanyamuka bakonshingila nokuumpakulila. 



Madekwana, izhuba limila, bakabuza kwaali bose 
banolwala naabo banamadimoni. Iguta lyose 
lyakabungana pankoba. 



Wakachija banji bakabelwala malwaji alosiyanasiyana, 
akabhisa madimoni; aajakavumija madimoni kuti 
elebeleke, nokuti akabeziba kuti Jesu ndiyani.



Ibunga lyabanhu lyakakweja kuti liungume, nokuti 
kwakabhuda kwaali isimba lichilisa bose.



Bakezha kwaali, banhulume bana, 
bekanyamula igosha. 



Pabakakonwa kuswika paali 
pezhulu pedupwa lyabanhu 
bakafukunyula idenga paaluba 
eli; pabakafukunyula idenga 
bakangwinisa, bushasha 
pakabelilele 
igosha. 



“Jesu paakabona kudimbwa kwabo, wakati kugosha 
“mwananhulumyana luchinyo 
lulo lwalekejelwa.” Ndinoti 
kwauli tola unseme uwo, 
unde kungumba 
kuko.”



Akale paakangwina mubwato, balayijwa babe 
bakontobela. Hezwo, kwakanyamuka 
ibhepo igulwana mugungwa, 
nezwo bwato bwakabekupilwa 
namakampo, asi 
wakaba elilele. 



Akale wakati kwabali, “Ini mutya, imwi banhu 
bokudimbwa kushoma?” Kova enyamuka, ekalalila 
ibhepo negungwa, kukaba nokunyalala kukulwana. 
Akale banhu bakashamiswa nezwi bakati, 
“unhu wakata chini yoyu, 
unowhililwa nebhepo 
negungwa”



Nokuti Mwali wakayida inyika, 
zwokuti wakapila Mwananhulumyana 

umwempela uwe, kuti yoyo 
unodimbwa kwaali, aatoopala 

koga unoba nobupenyu 
businopela. 



Loma 3:23 tose tilochinya, atitoswikila kabuchena 
bwaMwali, 

Loma 6:23 Nokuti indipo yoluchinyo lufu, koga chipo 
cheshe chaMwali bupenyu businopela muna Kristo 

Jesu Tezi wedu.

BaHebhelu 9:27 Somwazwilobambwa, kuti unhu unofa 
kamwempela, mushule mwezwo kunozha kutongwa, 

BaEfeso 2:8,9 Nokudalo nechipiwo chiche mwaka chijwa 
pezhulu pokudimbwa, yezwi azwitova kunamwi, koga chipo 

chaMwali, zwisi pezhulu pemishingo, kuti 
kusibe nonhu uchashiya. 



Loma 10:9,10 nokuti, kana uleba nondomo uwo kuti Jesu 
ndiShe, akale udimbwa mumwoyo uwo kuti Mwali 

wakoumusa mubafi, unoochijwa. Nokuti unhu unodimbwa 
nomwoyo uwe nezwo unolulamiswa, unoleba nondomo 

uwe nezwo unochijwa. 

Joni 3:16,17 Nokuti Mwali wakayida inyika, zwokuti 
wakapila Mwananhulumyana umwempela uwe, kuti yoyo 

unodimbwa kwaali, aatoopala koga unoba nobupenyu 
businopela. Mwali aajakatuma Mwananhulumyana uwe 
penyika kuti ezhe koobetekesa inyika, koga kuti inyika 

ichijwe pezhulu pape.



1 Joni 5:11-13 Yobu ndibwo busumikiji bwokuti, Mwali 
wakatipa bupenyu businopela, akale yobu bupenyu bwimo 

muMwananhulumyana uwe. Yoyo unano 
Mwananhulumyana, una nobupenyu asi, usina 
Mwananhulumyana waMwali, aanabupenyu.

Ndinomukwalila yezwi, imwi mulodimbwa muzina 
lyoMwananhulumyana waMwali, kuti muzibe kuti muna 

nobupenyu businopela. 

